
Kuala Lumpur: Pelaksanaan
Cukai Jualan dan Perkhidmatan
(SST) akan mengurangkan ke-
san kepada rakyat biasa berban-
ding Cukai Barang dan Perkhid-
matan (GST) yang dianggap ter-
lalu mendadak.

Ketua Setiausaha Perbenda-
haraan, Datuk Johan Mahmood
berkata disebabkan itu pemili-
han SST sangat bertepatan ke-
rana pendekatan yang diambil
lebih bersasar.

“Jumlah kutipan SST diang-
garkan dua peratus daripada Ke-
luaran Dalam Negeri Kasar
(KDNK). Pada tahun lalu kita

Pelaksanaan SST kurangkan kesan
kepada rakyat berbanding GST

mencatatkan kutipan SST Ki-
ra-kira RM45 bilion.

“Bagaimanapun ketika GST
dilaksanakan sebelum ini, ju-
mlah kutipannya melebihi tiga
peratus daripada KDNK atau le-
bih RM60 bilion.

“Misalnya Kkita laksanakan
GST, secara tahunan kita mung-
kin mampu mengutip lebih
RM20 bilion, tetapi apa yang ke-
rajaan lakukan melalui pelua-
san SST ini sebenarnya kurang
daripada separuh jumlah ber-
kenaan iaitu sasaran kita me-
ngutip sekitar RM10 bilion se-
cara tahunan.

“Ini kerana kerajaan cuba me-
ngambil pendekatan yang lebih

beransur-ansur, sekali gus dapat
mencari keseimbangan antara
keperluan untuk meningkatkan
hasil negara dan pada masa
yang sama boleh mengurangkan
kesan kepada rakyat,” katanya
dalam podcast BFM89.9, sema-
lam.

Terdahulu, Kementerian Ke-
wangan memaklumkan pelua-
san skop SST akan dikuatkua-
sakan mulai 1 Julai ini mem-
babitkan beberapa perkhidma-
tan profesional termasuk penye-
waan ruang komersial.

Menurut kenyataan Kemente-
rian Kewangan sebelum ini, pe-
luasan SST adalah sebahagian
daripada langkah penstruktu-

ran semula fiskal negara dan
menyasarkan sektor yang sebe-
lum ini tidak dikenakan cukai,
bagi memastikan keadilan sis-
tem percukaian.

Mengulas lanjut, Johan ber-
kata kerajaan melihat bahawa
sistem percukaian yang dilak-
sanakan di negara ini perlu di-
tanggung oleh mereka yang le-
bih mampu.

“Disebabkan itu, secara reka
bentuk, pelaksanaan SST men-
bolehkan sebahagian beban cu-
kai ditanggung di peringkat per-
niagaan dan bukannya dipin-
dahkan sepenuhnya kepada
pengguna. Itulah sebahagian da-
ripada falsafahnya,” katanya.

Ditanya sama ada rakyat per-
Iu bersedia dengan peningkatan
kos sara hidup sekali gus me-
ningkatkan inflasi, Johan ber-
kata kerajaan sudah mengambil
kira hal itu dengan teliti.

“Kita sudah meneliti bakul
pengguna atau indeks harga
pengguna (CPI) bagi memasti-
kan barangan tertentu dikenal
pasti untuk kekal berada pada
kadar sifar peratus.

“Atas sebab inilah, sesetengah
penganalisis luar menganggar-
kan kesan terhadap inflasi se-
kitar 0.25 peratus, namun kita
percaya bahawa kesan sebenar-
nya mungkin lebih rendah da-
ripada itu,” katanya.

Pakar ekonomi berpendapat Terdapat juga pakar ekonomi Sementara itu, tauke pasar raya Mydin,
Cukai Jualan dan Perkhidmatan yang berpandangan Cukai Datuk Ameer Ali Mydin berpendapat,
(SST) sebenarnya lebih Barang dan Perkhidmatan (GST) impak daripada peluasan SST yang
sesuai dengan landskap yang pernah diperkenalkan di bakal dilaksanakan 1 Julai ini perlu
ekonomi tempatan, namun negara ini adalah lebih cekap diurus secara berhemah oleh kerajaan
perlu ditambah baik terutama dan adil tetapi dalam konteks memandangkan masih terdapat
dari segi pelaksanaan dan Malaysia ketika ini, negara kekeliruan dari segi pelaksanaan
penguatkuasaan agar lebih mungkin belum bersedia barangan dan perkhidmatan yang
konsisten. melaksanakan semula GST. dikenakan SST.

MUKA 2,34

SST bagus tetapi periu
penambahbaikan

Pakar ekonomi sifatkan
sebagai cukai mesra rakyat
berbanding GST yang
lebih menyeluruh

Oleh NURUL HIDAYAH HAMID
SHAH ALAM

akar ekonomi berpandangan Cukai

Jualan dan Perkhidmatan (SST)

masih layak dianggap sebagai

sistem terbaik untuk perlaksanaan
cukai bersasar di negara ini, mengambil
kira kesesuaian landskap ekonomi
tempatan.

Timbalan Presiden Persatuan
Akauntan Percukaian Malaysia (MATA), Dr
Mohd Fairuz A Razak bagaimanapun
berkata, kerajaan masih perlu melakukan
beberapa penambahbaikan supaya ia
lebih efektif berbanding Cukai Barang dan
Perkhidmatan (GST) yang pernah
diperkenalkan di negara ini.

Beliau berkata, penambahbaikan
tersebut antaranya mengecualikan cukai
khususnya terhadap semua barangan
makanan, sayur-sayuran dan buah-
buahan secara menyeluruh agar item-item
berkaitan benar-benar memenuhi
keperluan bersasar.

“SST sememangnya lebih
mesra rakyat pada masa ini
kerana kadar cukainya tidak
dikenakan secara menyeluruh
berbanding GST.

“Bagaimanapun, barangan
keperluan asas termasuklah produk
makanan diimport tidak wajar dikenakan
cukai memandangkan ia merupakan
elemen penting dalam kehidupan rakyat,
walaupun mungkin terdapat sebahagian
daripadanya dianggap barangan mewah
dan dinikmati golongan berkemampuan.

“Persoalan saya, bagaimana kerajaan
hendak memastikan pengasingan item
sayur-sayuran, buah-buahan dan hasil
ruminan yang bersifat mewah dapat
dikuatkuasakan secara menyeluruh tanpa
membebankan golongan pengedar dan
peruncit?

“Paling penting, adakah
kesemua bahan makanan, sayur-
sayuran dan buah-buahan
diimport hanya dinikmati
golongan berpendapatan tinggi?

Bagaimana pula dengan bawang,

garam, mangga dan pisang yang
turut menjadi makanan harian golongan
B407?" katanya kepada Sinar Harian pada
Selasa.

Sebelum ini, Perdana Menteri, Datuk
Seri Anwar Ibrahim menegaskan bahawa
kerajaan masih belum bersedia untuk
melaksanakan semula GST pada ketika
ini kerana ekonomi rakyat masih belum
pulih sepenuhnya.

Anwar memaklumkan, kerajaan ketika
ini memilih untuk meneruskan sistem SST
yang lebih bersasar kerana ia hanya
mengenakan cukai kepada barangan
tertentu, khususnya barangan import
mewah.

MOHD AFZANIZAM

Pakar
berpendapat,
kerajaan perlu
mengecualikan
SST bagi
barangan
makanan,
sayur-sayuran
dan bual
buahan secara
menyeluruh. -
Gambar hiasan

Justeru, Mohd Fairuz berkata,
semua barangan asas termasuklah
yang diimport dari luar negara juga
perlu diberi pengecualian cukai SST.

“Negara memang banyak
mengimport makanan asas dari negara
lain. Jadi, salah satu cara adalah
kerajaan terpaksa kecualikan makanan
untuk memastikan lebih bersasar.

“Jika tidak, ia akan menjadi isu
besar dan memakan diri kerajaan
semula sebab makanan asas
merupakan satu keperiuan untuk hidup,
bukan suatu kehendak yang sekadar
dinikmati golongan tertentu semata
-mata," ujarnya.

Mohd Fairuz menegaskan,
pelaksanaan SST bersasar hanya dapat
dicapai sekiranya kerajaan benar-benar
membuat semakan terperinci terhadap
senarai barangan yang akan dikenakan
cukai.

Menurut beliau, buah-buahan tertentu
seperti avokado yang dikatakan mewah
juga kini turut dinikmati rakyat pelbagai
golongan termasuklah yang
berpendapatan rendah (B40).

Beliau turut menasihatkan kerajaan
agar tidak terburu-buru membuat peluasan
SST kerana ramai dalam kalangan rakyat
dan peniaga masih terkeliru dengan jumlah
sebenar item dikenakan cukai.

Sementara itu, Ketua Ahli Ekonomi
Bank Muamalat Malaysia Bhd, Dr Mohd
Afzanizam Abdul Rashid berkata,
pelaksanaan dasar percukaian yang kerap

* Cukai hanya dikenakan kepada
barangan keluaran di peringkat
pengeluar sahaja, sementara
peringkat pengguna untuk
perkhidmatan.

Kos pentabiran dalam rantaian
bekalan lebih mudah dan rendah
kerana tidak perlu memantau
dengan terperinci.

* Mesra rakyat.

Kelemahan SST

* Kos cukal tidak telus dan boleh
disembunyikan dalam harga
walaupun sebenarnya telah
dipindahkan oleh peniaga kepada
pengguna.

SST boleh menjadi berlapis
sekiranya tidak diberitahu dalam
rangkalan bekalan tersebut.

* Lebih telus dalam resit
kerana perlu dicetak, sekall
gus mengelakkan ketirisan,
penyelewangan dan penipuan
bayar cukal.

* Diguna pakai lebih 160 negara
di seluruh dunia laitu mudah
diadaptasi.

* Mesra peniaga.

Kelemahan GST

* Kos pentadbiran lebih tinggi
kerana setiap komponen dalam
rantaian nilai perlu diukur cukal.

* Perlu memastikan input cukai
dihantar kepada kerajaan dengan
efisien supaya tidak didenda atau
lambat mendapat rebat cukai.

¢ Lebih banyak barang kena cukal

berubah dalam tempoh masa terdekat
hanya akan membebankan rakyat dan
peniaga.

Bagaimanapun, beliau berpandangan,
SST boleh dianggap sistem cukai yang
lebih sesuai diimplementasikan dalam
landskap ekonomi negara sekiranya ia
kekal konsisten.

“Jadi, isunya adalah lebih kepada
kaedah pelaksanaan dan penguatkuasaan
dasar itu dengan lebih konsisten dalam
memastikan sistem SST lebih efektif dari
segi perlaksanaannya,” ujar beliau.

Jelasnya, pelaksanaan SST ketika ini
menunjukkan hasil positif selari dengan
keperluan kerajaan untuk meningkatkan
hasil negara secara bersasar.

“Itu bermakna sistem sedia ada perlu
menepati sasaran ataupun objektif
kerajaan untuk memperbaiki kedudukan
kewangan mereka, melalui usaha
mengecilkan defisit fiskal dan menjadikan
hutang kerajaan Persekutuan itu berada
dalam keadaan lebih stabil,” ujarnya.

